
ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասին, Հայաստանի Հանրապետության 2017 թվականի մայիսի 4-ի N 526-Ն որոշման 3-րդ կետին համապատասխան` Հայաստանի Հանրապետության կառավարությունը որոշումէ.
1. [bookmark: _GoBack]Թույլատրել Հայաստանի Հանրապետության առողջապահության նախարարությանը չեղարկել Հայաստանի Հանրապետության առողջապահության նախարարության կողմից հայտարարված «ՀՀ ԱՆ ԳՀԱՊՁԲ-2020/6» ծածկագրով գնման ընթացակարգը:
1. Սահմանել, որ` 
1) 2020 թվականին Հայաստանի Հանրապետության առողջապահության նախարարության կողմից գլյուկոզայի որոշման գլյուկոմետր սարքի թեստ-երիզների գնումներն իրականացվելու են «Մ.Լ.Ն. Ֆարմ» ՍՊԸ-ից` 1 թեստ-երիզը 50 Հայաստանի Հանրապետության դրամով: 
2) գլյուկոզայի որոշման գլյուկոմետր սարքի թեստ-երիզներիձեռքբերումն իրականացվելու է Գնումների մասին օրենքի 23-րդ հոդվածի 1-ին մասի 2-րդ կետին, Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված՝ գնումների գործընթացի կազմակերպման կարգի (այսուհետ՝ կարգ) 23-րդ կետի 5-րդ ենթակետի «բ» պարբերությանը համապատասխան՝ մեկ անձից գնման ձևով, չկիրառելով կարգի 21-րդ կետի 1-ին ենթակետի «դ» պարբերության, 71-րդ կետի 1-ին ենթակետի «ա», «բ», «գ», «դ», «ե», 2-րդ ենթակետի «ա», «գ» պարբերությունների,  ինչպես նաև կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի պահանջները:
1. Հայաստանի Հանրապետության կառավարության 2019 թվականի դեկտեմբերի 26-ի «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին» N 1919-Ն որոշման N 10 հավելվածում կատարել փոփոխություն և լրացում` համաձայն հավելվածի: 
1. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:



ՏԵՂԵԿԱՆՔ - ՀԻՄՆԱՎՈՐՈՒՄ
«ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

Իրավականակտիանհրաժեշտությունը (նպատակը)
Սույն Նախագծի ընդունումը պայմանավորված է Հայաստանի Հանրապետությունում արդյունքում շաքարային դիաբետով տառապող երեխաներին և դեռահասներին գլյուկոզայի որոշման գլյուկոմետր սարքի թեստ-երիզներիանընդմեջ մատակարարման ապահովմամբ: 
Ընթացիկ իրավիճակըևխնդիրները
Արյան մեջ գլյուկոզայի որոշման գլյուկոմետր սարքի թեստ-երիզները (այսուհետ` թեստ-երիզներ) անվճար տրամադրվում են շաքարային դիաբետով տառապող 0-ից մինչև 18 տարեկան երեխաներին և դեռահասներին, յուրաքանչյուր ամիս: 2019թ. կազմակերպվել է 2020 թվականի կարիքների համար անհրաժեշտ թեստ-երիզների ձեռք բերման «ՀՀ ԱՆ ԳՀԱՊՁԲ-2020/6» ծածկագրով գնման ընթացակարգ: Ընթացակարգը ամփոփելուց հետո 2-դ տեղ զբաղեցրած մասնակիցը բողոքարկել է գնման ընթացակարգը: ՀՀ գնումների հետ կապված բողոքները քննող անձի կողմից ընդունվել է որոշում, ըստ որի բողոքաբերի բողոքը բավարարվել է մասնակի, մասնավորապես, ըստ որոշման անվավեր պետք էր ճանաչվեր գնահատող հանձնաժողովի «Հաղթող ճանաչելու» և «Ընթացակարգը ամփոփելու» մասին որոշումները: Ի կատարումն ընդունված որոշման, գնահատող հանձնաժողովը նախատեսում է կազմակերպել նոր բանակցություններ` հաղթող ճանաչելու և ընթացակարգը ամփոփելու նպատակով: Նոր բանակցությունների մասին տեղեկացվում են մասնակիցները: Առաջին տեղ զբաղեցրած մասնակիցը, գնումների մասին ՀՀ օրենսդրության շրջանակներում, բողոքարկում է ՀՀ գնումների հետ կապված բողոքները քննող անձի կողմից կայացված որոշումը դատական կարգով: Այնուհետև, մինչ բանակցության օրը, Առողջապահության նախարարությունը հարկադիր կատարումն ապահովող ծառայության կողմից ստանում է որոշում, ըստ որի Առողջապահության նախարարությանն արգելվում է կատարել ՀՀ գնումների հետ կապված բողոքները քննող անձի կողմից կայացված որոշման կատարմանն ուղղված որևէ գործողություն: Ներկա պահին գնման ընթացակարգը կասեցված է: 2020 թվականի 6 ամիսների հերթական տրամադրումը տեղի է ունեցել Առողջապահության նախարարության մնացորդային պաշարների հաշվին, որոնք սույն թվականի հունիսի 1-ի դրությամբ սպառվել են: Առողջապահության նախարարության կողմից երեխաներին և դեռահասներին թեստ-երիզների հերթական տրամադրումը տեղի չի ունեցել և ներկայումս դարձել է անհնարին: Թեստ երիզների ապահովման գործընթացը նախատեսվում էր իրականացնել վերոնշյալ ընթացակարգի շրջանակներում, սակայն գնման ընթացակարգի կասեցման պատճառով թեստ երիզների ապահովվումն ընդհատվել է, որի արդյունքում շաքարային դիաբետով տառապող 0-ից մինչև 18 տարեկան երեխաները և դեռահասները հնարավորություն չեն ունենա չափելու և վերահսկելուարյան մեջ գլյուկոզայի քանակը, ինչպես նաև զրկված են արյան մեջ գլյուկոզայի քանակի վերաբերյալ ճշգրիտ տեղեկատվություն ստանալու, հետևաբար նաև ներարկվող ինսուլին դեղի ճշգրիտ դոզավորման հնարավորությունից: Իսկ ինսուլին դեղի սխալ դոզավորումը կարող է հանգեցնել առողջական մի շարք անդառնալի խանգարումների և բարդությունների: 
Ի հայտ եկած խնդիրները լուծելու նպատակով, սույն նախագծով նախատեսվում է 2020թ. կարիքների համար անհրաժեշտ թեստ-երիզները ձեռք բերել հայտարարված գնման ընթացակարգի արդյունքում ամենացածր գին առաջարկած մասնակցի` «Մ.Լ.Ն. Ֆարմ» ՍՊԸ-ի հետ: Վերջինիս կողմից ներկայացված գնային առաջարկի արդյունքում առաջացել է տնտեսում (նախկինում ձեռք էր բերվում 68,77 ՀՀ դրամով` 50 ՀՀ դրամի փոխարեն): Հետևաբար, չի բացառվում նոր գնման ընթացակարգի արդյունքում նման շահավետ գնային առաջարկի հնարավորություն Առողջապահության նախարարությանը կընձեռնվի:
Կարգավորման նպատակը և բնույթը
Նախագծի ընդունմամբ նախատեսվում է պահպանել Հայաստանի Հանրապետությունում շաքարային դիաբետով տառապող 0-ից մինչև 18 տարեկան երեխաների և դեռահասների առողջական կայուն վիճակը, ինչպես նաև այս ոլորտում Առողջապահության նախարարության կողմից ձեռք բերված հաջողությունները և նվաճումները: 
Նախագծի մշակման գործընթացում ներգրավված ինստիտուտները և անձինք
Կառավարությանորոշման սույն նախագծի կազմմանը մասնակցել են առողջապահության նախարարության աշխատակիցները:
Իրավականակտիկիրառմանդեպքումակնկալվողարդյունքը
Հայաստանի Հանրապետությանկառավարությանորոշմանկիրառման արդյունքում ակնկալվում է շաքարային դիաբետով տառապող 0-ից մինչև 18 տարեկան երեխաներին և դեռահասներին գլյուկոզայի որոշման գլյուկոմետր սարքի թեստ-երիզների անընդմեջ մատակարարման ապահովում ինչպես նաև պետական բյուջեի միջոցների արդյունավետ օգտագործում: 

ՏԵՂԵԿԱՆՔ
«ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 

«Գնման գործընթացը կազմակերպելու և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություն և լրացում կատարելու մասին» կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում: 



ՏԵՂԵԿԱՆՔ
«ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲԱՅԼԻՐԱՎԱԿԱՆ ԱԿՏԵՐԻ  ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԴՐԱ ԲԱՑԱԿԱՅՈՒԹՅԱՆ ՄԱՍԻՆ

 «Գնման գործընթացը կազմակերպելու և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություն և լրացում կատարելու մասին» կառավարության որոշման նախագծի ընդունման կապակցությամբ այլ իրավական ակտերում փոփոխություն կատարելու անհրաժեշտություն չկա:
















